
СУ ҚҰНЫНЫҢ СУАРМАЛЫ ЕГІНШІЛІКТІҢ ЭКОНОМИКАЛЫҚ
ТИІМДІЛІГІНЕ ӘСЕР ЕТУІН ТАЛДАУ

Алиев А.
Ірі суару каналдарының басқару аймақтарында аса маңызды мәселе болып

суаруға пайдаланылатын судың құнын ескеріп отыру. Бұл, бірінші кезекте,
каналды бойлай судың құнының өзгеріп отыруын ескеруге саяды, өйткені
қарастырылып отырған фактор айтарлықтай деңгейде суармалы жерлердің
экономикалық тиімділігіне әсер етеді және оның әсері каналдардың әртүрлі
учаскелерінде әртүрлі. Судың қымбаттылығына байланысты каналдың кейбір
учаскелерінде суармалы егіншілік мүлде тиімсіз болып шығады (1-кесте).
Кестедегі мәліметтерге қарағанда, каналдың жеке учаскелерінде  таза кіріс күрт
қысқарып, күрделі қаржылардың қайтарылу мерзімі 20 жылдан асып кетеді екен.
Демек суармалы егіншілік экономикалық тұрғыдан тиімсіз болып шығады.

1-кесте - Су құны өсуінің егіншілік шаруашылығының экономикалық
тиімділігіне әсер етуі

Көрсеткіштер
Судың құны,  тг/т.м

3,8 9,2 25,5 40,2 75,2
Суару мөлшері  4,5 мың
текше метр, мың тг/га

17,1 41.4 114,8 180,9 338,4

Су құнының жыл сайынғы
шығындардың құрамындағы
үлес салмағы, %

6,9 16,9 54,1 70,8 125,0

Бірреттік шығындардың
өтелу мерзімі, жыл

7,8 10,0 11,6 18,0 24,5

Судың құны ең күшті әсер мал азығы ауыспалы егістігіне әсер етеді, ал
көкөніс-картоп ауыспалы егістікке, оның таза кірісінің жоғарылау болуына
байланысты, су құнының ықпалы азырақ. Осыған себепті суармалы
алқаптардағы дақылдардың арасында белгілі бір пропорция сақталуға тиісті.
Демек көкөніс пен картоптың, бір жағынан, ал екінші жағынан мал азығы
дақылдары  арасында, тиісті деңгейдегі таза кірісті қамтамасыз ету үшін, қажетті
ара қатынас болуға тиісті. Осыған себепті суармалы егістердің құрамында
көкөніс-картоп ауспалы егістіктің минималды үлес салмағын анықтау қажет. Ол
үшін осы көрсеткіш бойынша жеке аймақтарды бөліп шығару керек. Бұл
аймақтарға су шығыны, күрделі қаржы көлемі, жалпы өнімі бойынша жақындас
шаруашылықтар енгізілуге тиісті.

Суаруға пайдаланылатын судың жалпы өзіндік құны, канал суының
құнымен қатар, оны алу пунктісінен суару алқабына жеткізуге қажет
шығындардан қалыптасады. Соңғы шығындардың көлемі учаскелердің жаңағы
пунктерге қарай орналасуына және оның геодезиялық биіктігіне байланысты.



Алыстау және биіктеу орналасса шығындардың көлемі арта түседі. Сондықтан,
аса маңызды, суды учаскелерге жеткізуге қажетті шығындар мен  учаскенің
алыстығы және биіктігі арасындағы өзара байланысты дұрыс айқындау.
2-кесте - Су алу пунктерінен жер алқабына дейінгі қашықтықтың оларды

игеру тиімділігіне әсер етуі

1000 8,3 9,8 8,7 10,3 8,7 10,9 8,9 11,1
1500 8,3 9,8 8,6 10,2 8,7 10,8 8,8 11,2
1800 8,2 9,7 8,5 10,0 8,6 8,9 8,7 11,0
2000 8,1 9,6 8,5 10,0 8,6 8,8 8,7 11,0

Жоғарыдағы кестенің мәліметтеріне қарағанда, бірреттік шығындардың
көлемі, бір жағынан, учаскелердің су алу пунктерінен қашықтығымен, ал
екіншіден, суару алқаптарының ауданымен себептеледі. Егерде, күрделі
қаржылардың көлемі қашықтықтың өсуіне қарай арта түссе, учаскелердің
ірілеуіне қарай, керісінше, азаяды екен. Демек жобалау барысында аталған
қашықтықты барынша қысқарта отырып, суару алқаптарын ірілендіру қажет.

Мысалы, суару алқабының 300 гектардан 500гектарға дейін үлкеюі суару
мөлшерінің 4680 текше метрден 4560 т.м. дейін азайтуға  мүмкіндік береді,
демек 1га жұмсалатын су шығынын 100 т.м. үнемдеуге болады.  Осымен қатар
1т.м. шығатын жалпы өнімнің көлемі 124 тенгеден 148 тенгеге дейін артады (3-
кесте).

3-кесте - Алқаптар көлемдерінің суару тиімділігіне әсер етуін талдау

Көрсеткіштер
Алқаптардың ауданы, га

300 дейін 300-500 500
астам

1 2 3 4
Алқаптар саны 22 18 15
Алқаптардың орташа ауданы, га 246 114 720

1 2 3 4
Суару мөлшері, т.м./га 4680 4610 4560
1 текше метр суға келетін жалпы
өнім, тенге

124 136 148

1га жоғалатын су мөлшері, т.м. 410 390 310

Сонымен, жүргізілген талдаудың нәтижелері негізінде келесідей тұжырым
жасауға болады: суармалы алқаптардың территориясын дұрыс орналастыру
арқылы олардың пайдалану тиімділігімен қатар транспорттық шығындар мен
суаруға қажетті суды едәуір үнемдеуге болады.

